
HAPET MBLEDHJA

Ermonela Felaj — Miréméngjesi!

Fillojmé mbledhjen e Komisionit pér Siguriné Kombétare.

Sot né rendin e dités t&¢ mbledhjes sé kétij komisioni kemi parashikuar seancé
dégjimore me drejtuesin e Akademisé s€ Sigurisé€, zotin Bilbil Mema,;.

Faleminderit, zoti Memaj gé jeni 1 pranishém né Komisionin Parlamentar pér
Siguriné Kombétare!

Gjithashtu, i pranishém éshté edhe zoti Nikollé Rica, drejtor i Burimeve Njerézore.

Faleminderit, zoti Rica!

Komisioni i Sigurisé planifikoi gé ta zhvillonte kété seancé dégjimore me
Akademiné e Sigurisé nisur nga fakti se kjo e fundit si njé ndér institucionet publike té
arsimit té larté né fushén e pérgatitjes sé té gjithé punonjésve té rinj t¢ policisé, éshté
shumé e réndésishme pér ne si anétaré té kétij komisioni. Arsimimi népérmjet kurrikulave
dhe programeve bashkékohore té té gjithé atyre qé aplikojné pér t’u béré pjesé e Akademisé
sé Sigurisé, éshté shumé i réndésishém, sepse siguron té kemi kapacitete té mira njerézore né
Policiné e Shtetit, por nga ana tjetér bén té mundur edhe njé karrieré profesionale té
géndrueshme.

Pér t’u njohur mé tepér me programet, me kurrikulén e Akademisé sé Sigurisé gé ju
drejtoni, por pér t’u njohur edhe me njé proces t€ fundit qé ka shpallur akademia lidhur me
studentét qé kané mbaruar ndérkohé né degé té tjera té arsimit té larté publik, por qé
aplikojné pér t’u béré pjes€ e Akademisé sé Sigurisé, do té doja té kishim njé prezantim nga
ana juaj.

Mé pas procedura e funksionimit té kétij komisioni, &shté ajo normale, pavarésisht
se @éshté njé seancé dégjimore. Pas dégjesés anétarét e kétij komisioni kané té drejté sipas
rregullores sé punés sé komisioneve parlamentare té drejtojné pyetje. Né pérfundim té
pyetjeve dhe marrjes sé pérgjigjeve, do té béhen edhe diskutimet lidhur me kété dégjesé.

Faleminderit, edhe njé heré pér prezencén!

Fjala éshté pér ju, zoti Memaj.

Bilbil Memaj- Faleminderit!

Pér mua dhe pér institucionin gé drejtoj éshté nder qé na u dha mundésia té
paragesim para jush punén qé po bén Akademia e Sigurisé pér shkollimin, trajnimin e



Policisé sé Shtetit, por jo vetém dhe pér té gjitha institucionet e tjera qgé merren me siguriné
e brendshme, siguriné publike né Shqipéri.

Uné do té flas shkurtimisht, sepse jam i bindur gqé népérmjet pyetjeve tuaja do té
plotésoj até gé ju keni mé shumé interes pér té ditur rreth Akademisé sé Sigurisé. Né
kérkesén tuaj interesi juaj éshté shprehur vetém pér dy gjéra: pér rekrutimet e fundit né bazé
té ndryshimit té ligjit nr.108/2014 “Pér Policiné e Shtetit”, té ndryshuar, si edhe pér sa i
pérket programit té akademisé pér vitin 20109.

Akademia e Sigurisé &shté rindértuar, rihapur né vitin 2015, pas njé periudhe té
gjaté té mbylljes sé saj né nivelet e arsimit té larté. Prej 10 vjetésh né akademi nuk ka pasur
arsim té larté, ka pasur vetém arsim bazé, nga ku dilnin inspektorét e Policisé sé Shtetit, qé
jané niveli i paré dhe pérbéjné bazén e Policisé sé Shtetit. Né vitin 2015 si rezultat i njé
mangésie, vakumi té madh gé u krijua me gradat “nénkomisar” té Policisé sé Shteti dhe té
uljes sé performancés sé késaj grade, té kétij niveli té oficeréve té policisé, u gjykua té rihapej
akademia me njé vizion tjetér nga ish- Akademia e Policisé né njé Akademi Sigurie, me njé
program té ri, i cili do té ishte i nevojshém pér té plotésuar kéto kérkesa qé pérmenda mé
Sipér.

Akademia u hap né vitin 2015 me 3 njési kryesore: me Fakultetin e Sigurisé dhe té
Hetimit, me shkollén bazé té policisé, i quajtur Kolegji Policor, me njé njési Kérkimore
Shkencore gé merret me hulumtime, kérkime né fushén e sigurisé publike dhe botime pér
kété kérkim. Té tria kéto njési u vuné né puné gjaté kétyre viteve dhe ne kemi nxjerré vitin
gé kaloi brezin e paré té studentéve gé kané mbaruar bachelor né siguri dhe hetim. Kété vit
kemi brezin e dyté. Ndértimi i njésive kryesore té akademisé éshté béré né pérputhje me
ish- ligjin “ Pér arsimin e larté”. Pastaj ne e konvertuam “Programe né ligjin e ri té arsimit
té larté”. T¢ gjitha departamentet q¢ pérbéjné fakultetin jané né pérputhje me ligjin “ Pér
arsimin e larté” dhe té gjitha institucionet ¢ ka akademia jané né pérputhje me ligjin “ Pér
arsimin e larté”. Né akademi vepron senati, njésité e tjera sipas rregullave né pérputhje me
statutin e akademisé, i cili éshté miratuar nga ministrja e Arsimit dhe ministri i Brendshém.

Programet e akademisé miratohen nga ministri i Arsimit dhe nga ministri i
Brendshém. Dy jané varésité e Akademisé: nga linja teknike qé éshté ajo e policisé, nga
drejtori i Pérgjithshém i Policisé dhe ministri i Brendshém. Pér sa u pérket programeve,
ndjekjes sé tyre, ményra se si zbatohen ato béhet nga ana e ministrit té Arsimit.

Nga momenti gé éshté hapur akademia dhe deri tani kemi: programin bachelor pér

siguriné publike dhe hetimin. Kemi dy programe master profesional, njé pér siguriné dhe njé

pér hetimin. Kemi program té nivelit té shkollimit bazé. Pastaj jané té gjitha programet e
kualifikimeve dhe té specializimeve té policisé gé né total pérbéjné 60 té tilla. Akademia
nga viti 2015 deri tani ka 60 programe té miratuara me kurrikul té vecanté. Té gjitha kéto
programe frekuentohen nga Policia e Shtetit, nga Garda e Republikés, nga Policia Bashkiake,
nga Policia e Burgjeve, por peshén kryesore e z& Policia e Shtetit, pasi ka edhe numrin mé té
madh té punonjésve.

Né programin bachelor jepet diplomé trevjecgare pér siguriné dne pér hetimin sipas
sistemit té Bolonjés dhe né programin master jepet diplomé pér  masterin profesional,
diplomé pér siguriné publike dhe pér masterin e hetimit, hetues né Policiné e Shtetit.

Jemi duke punuar pér té celur edhe programe té tjera, pasi ligji qé keni kaluar kohét
e fundit né dhjetor té vitit té kaluar na detyron gé deri né gradat e menaxheréve gé kané kéto
institucione té specializohen edhe né programe. Ne po punojmé gé té zbatojmé tashmé ligjin
gé Policia e Shtetit té keté program mé vete, Policia Kufitare program mé vete, sepse késhtu
na detyron ligji i ndryshuar.

Pér sa u pérket gradave té larta po punojmé pér kurrikula menaxheriale. Té gjitha
gradat e policisé i pérkasin njé programi, kurrikul mé vete né Akademiné e Sigurisé. Cdo
person gé do té marré njé gradé éshté i detyruar té ndjeké njé kurs té programuar me
kurrikul té vecanté né akademi. Né sistemin qé kemi ndértuar, aférsisht jané 42 muaj né
total, gé duhet té kalojé njé punonjés i policisé pér t¢ marré gradén madhore, pér té gené né
gradén mé té larté té Policisé sé Shtetit, kétu futen shkollime, trajnime dhe specializime.

Pér sa i pérket rolit bazé, inspektoréve té policisé, ata nuk mjaftohen vetém me 9
muaj shkollé, shkolla bazé, pasi aty dalin patrullé e pérgjithshme dhe jané té detyruar té
punojné né kété profesion, por nése ata do té ndryshojné profilin, nése do té shkojné né
shérbimin e Policisé Kufitare ata jané té detyruar té vijné pérséri né akademi dhe té béjné
njé kurs tremujor té specializuar. Kéto kurse jané té miratuara me kurrikul té vecanté.

Megenése jemi  kétu po ju them se té gjitha kurset gé kané té béjné me Policiné
Kufitare, tashmé po i unifikojmé me Frontex- in, pasi Akademia e Sigurisé e Shqipérisé éshté
béré partnere e rrjeteve té Frontex-it vitin e kaluar.

Né programet qé kemi ndjekur, gjéja kryesore gé kemi pasur parasysh ka gené
orientimi drejt programeve dhe kurrikulave qé ka CEPOLI gé éshté Kolegji Europian i
akademive té vendeve té BE-sé. Duke gené shumé té lidhur me kété institucion, ne po
implementojmé kurrikulat e tyre dhe shpeshheré konsultohemi me ta, jo vetém kag, por kemi



béré t¢ mundur qé edhe pedagogé té akademive té vendeve té BE-sé té japin mésim né
akademiné toné.

Pérvecg késaj kemi béré marréveshje bashképunimi me shumé nga akademité e
vendeve té BE -s&, por edhe té vendeve té rajonit, ku do té pérmendja Akademiné e
Austrisé, té Estonisé dhe té shumé vendeve té rajonit, pasi jemi né njé network me vendet e
rajonit  pér shkak té lidhjes Q& po krijojmé pér té shkémbyer eksperiencé, por
bashképunimin mé té ngushté e kemi me Akademiné e Hungarisé, e cila éshté edhe njé
akademi tutore pér ne, pér sa i pérket ndjekjes sé programeve té  kurikulave té kualifikimit
gé po béjmé.

Deri tani mendojmé se kemi ndikuar né rritjen e performancés sé punonjésve té
policisé dhe po kérkojmé té rrisim cilésiné e programeve dhe t¢ mésimdhénies, po késhtu
edhe té specializimeve té vecanta.

Ligji gé ju ndryshuat si ligjvénés pér té futur shtetas qé kané mbaruar master dhe qé
jané ekselenté né policisé mendoj se do té ndikojé pozitivisht né nivelin profesional, jo
vetém, por edhe né kulturén e pérgjithshme, si dhe do té rregullojé shumé faktoré té cilét
duke e ndihmuar njéri-tjetrin mund té rrisim edhe performancén e policisé né pérgjithési.

Pér sa i pérket késaj futjeje té re né polici, né bazé té ligjit té ndryshuar, megenése
hyri né fugi né datén 31 janar, mé 1 shkurt ne hapém portalin e akademisé dhe pérgatitém té
gjithé dokumentacionin pérkatés gé buronte nga pjesa e ligjit. Ka dalé urdhri i ministrit té
Brendshém pér kriteret e vecanta, i drejtorit té€ Pérgjithshém té Policisé pér procedurén sesi
do té ndiget konkursi. Eshté pérgatitur portali i akademisé dhe ka funksionuar gé né datén 1
shkurt. Tani mund t’ju them se jan€ 400 aplikime né portalin e akademisé, por edhe né
komisariate, né drejtorité e gargeve pér 150 vende gé ne kemi shpallur si vende vakant né
polici.

Nuk jam né gjendje t& them pér nivelin e kétyre aplikimeve, pasi ne nuk i kemi
hapur ato, sepse deri né datén 15 do té presim té béhen aplikimet e tjera. Né kété daté do té
mbyllen aplikimet dhe komisioni i ngritur nga drejtori i Pérgjithshém i Policisé sé Shtetit ku
jané pedagogé té akademisé, do té merret me pérzgjedhjen né bazé té njé formule, té cilén e
kemi miratuar. Do té ndigen hapat e tjeré, ku hapi i dyté éshté niveli i gjuhés angleze dhe i
gjuhéve té tjera, do té merret mesatarja e tyre. Pastaj do té jené: kontrolli fizik, kontrolli
mjekésor dhe kriteret e pérgjithshme, té cilat duhet t’i plotésojé ¢do shtetas pér t’u béré
oficer policie. Mendojmé se né datén 1 mars kemi filluar kursin pér daljen oficer té kétyre

personave qé jané ekselenté. Pér kété kurs kemi pérgatitur njé program té vecanté gé éshté né

pérputhje me ligjin ““ Pér arsimin e larté”, i cili do té jeté 6 muaj intensiv. Mendojmé se né
muajin shtator do ta kemi pérfunduar dhe kéta 150 persona do té jené né dispozicion té
policisé.

Programi éshté kryesisht pér hetimin policor dhe tendenca kryesore jona éshté té
pérgatisim oficeré hetues té policisé, por ata do té mésojné edhe disa elemente bazé, gé jané
té domosdoshme pér ta. Megenése vijné pér heré té paré né polici, duhet té njohin miré armét
gé kané né pérdorim apo teknikat e arrestimit e té tjera.

Pér sa i pérket programit té vitit 2019, si praktiké pune, por edhe si kérkesé ligjore
ne béjmé njé matricé, programin e kemi té miratuar nga ministria. Por pér sa u pérket
trajnimeve té vazhduara dhe specializimeve béjmé njé matricé programi vjetor pér
akademiné dhe pér Policiné e Shtetit, t& cilén mund t’jua vé né dispozicion. Eshté njé
praktiké gé ne ndjekim cdo vit. Né kété material jané té gjitha té dhénat se kur do té béhet
njé oré mésimore gjaté gjithé vitit 2019, ku do té béhet, nga kush dhe ¢faré mjetesh mésimore
do té keté. Ky éshté programi vjetor. Ju mund té keni njé kopje té kétij programi. Kryesisht
jané ato gé thashé dhe ne do t’i materializojmé kété vit.

Faleminderit!

Ermonela Felaj - Faleminderit, zoti Memaj, pér prezantimin nga ana juaj!

Ju pérvec rektor i Akademisé sé Sigurisé jeni edhe njé profesionist i Policisé sé
Shtetit, kam parasysh se ju keni ardhur né drejtimin e Akademisé pas njé karriere té gjaté né
Policiné e Shtetit, jo vetém té gjaté, por edhe té larmishme. Mé vjen miré Qgé ju u
pérgendruat né gjérat kryesore gé kané té béjné me Akademiné e Sigurisé duke ju dhéné
mundésiné kolegéve deputeté té béjné pyetje dhe t€ marrin mé shumé té dhéna, informacion
pér veprimtariné apo edhe misionin e késaj akademie.

Shképutja 10-vjecare gé ndodhi nga Akademia e Policisé, sot kemi Akademiné e
Sigurisé pati pasojat e saj né té gjithé trupén e Policisé sé Shtetit. Eshté ajo qé ju referuam
dhe ne gé mé herét e kemi ndaré né kété komision me ministrin e Brendshém. Sot Policisé
sé Shtetit i mungon njé numér i konsiderueshém oficerésh té gradés “nénkomisar”, gé éshté
njé gradé, e cila pérfagéson njé nivel t¢ domosdoshém né trupén e Policisé sé Shtetit. Fakti
gé éshté hapur portali mé 1 shkurt, aplikimet duken se jané né njé numér relativisht té larté,
nuk mund té themi se éshté njé numér i ulét kur aplikojné 400 veté pér 150 vende, por do té
thoté té jemi besimploté dhe té kemi njé shpresé té miré gé futja e kétyre personave dhe
pérgatitja e tyre brenda njé periudhe 6- mujore do té ndihmojé né ngritjen e kapaciteteve

brenda Policisé sé Shtetit dhe natyrisht né té gjithé punés e saj.

Pa dashur t€ zgjatem né fjalén time, do t€ doja t’jua kaloja fjalén kolegéve, nése
kané pyetje. Pasi té kemi ezauruar pyetjet do t’ju ftoj t€ béjmé diskutime. Pra, té pérpigemi t’i
mbajmé té ndara.

Po, zoti Qefalia.

Xhemal Qefalia- Faleminderit, zonja kryetare!

Eshté e vérteté ajo gé thaté pér drejtorin e Akademisé sé Sigurisé, gé vjen me njé
background té admirueshém, nga grada mé e larté, grada e gjeneralit.

Zoti drejtor, ju falénderoj edhe pér ekspozené gé paragitét né komision!

Uné kam 2 pyetje. Pyetja e paré, ju jeni né kété detyré, né rikthimin e Akademisé
sé Rendit, pasi veprimtaria e saj ishte ndérpreré prej shumé vitesh, a keni péraférsisht
ndonjé numér se sa ka gené ai i aplikantéve gé kané aplikuar né Akademi gjaté késaj
periudhe gé kur éshté rihapur akademia?

Pyetja e dyté, sa prej tyre jané ripozicionuar né detyra qé kané rimarré detyra té
reja? Pér kété mund té na ndihmojé edhe drejtori i Personelit.

Pyeta e treté, ne kemi gené kétu dhe kemi diskutuar pér disa nga problemet gé
kané pasur disa nga punonjésit e policisé me rikthimin e zotit Lleshaj né detyrén e ministrit
té Brendshém, ku éshté paragjykuar se do té rikthehen mé tepér persona nga Forcat e
Armatosura. Né fakt, ju e pérmendét jané rreth 400 veté gé kané aplikuar: a jané kéta nga
Forcat e Armatosura, jané nga fusha té ndryshme té universiteteve apo nga sektoré té tjeré?

Ermonela Felaj - Faleminderit!

Po, zoti Memaj.

Bilbil Memaj — Do té pérgjigjem, jo pér shifrén se sa kané aplikuar, sepse e kam
té véshtiré. Uné kam 4 vjet e gjysmé drejtor i Akademisé sé Sigurisé, por do t’ju them njé
gjé, pér sa i pérket nivelit té paré pér oficer té rolit bazé, pér 400 veta qé donim té merrnim,
kemi pasur rreth 5500 konkurrenté.

Grada “inspektor” béhet me konkurrim. Pér sa i pérket gradés tjetér “Nénkomisar”
ka qgené raporti 1 me 12, aférsisht kané konkurruar 12 veté pér njé gradé. Kéta jané dhe
numri mé i madh gé ka policia, pasi inspektorét jané ata gé pérbéjné policing, jané gati 7
mijé e ca punonjés policie me kété gradé dhe niveli ka gené shumé i miré. Ndoshta e keni
ndjeré apo e ka ndjeré ¢do qytetar 3 breza gé kemi futur punonjés policie té rolit bazé kané
gené me performancé té miré edhe nga piképamja fizike, por sidomos nga sjellja, etika. Ne
jemi munduar té dalin me nivel t& miré nga akademia. Ka ndikuar edhe njé gjé tjetér

pozitive, gati 40% e inspektoréve gé na vijné pér t’u béré oficeré policie té rolit bazé jané

me arsim té larté. Kjo kam pérshtypjen se éshté pozitive pér sa i pérket nivelit, komunikimit
e té tjera.

Pér sa i pérket pyetjes sé dyté, do té pérgjigjet drejtori, zoti Rica. Né lidhje me
pyetjen: me ndryshimin e ligjit, a ka ushtaraké qé kané aplikuar, do té pérgjigjesha, jo, sepse
ne kemi kérkuar profil ekonomik, shkenca kompjuterike dhe jurisprudencé. Ndoshta ka
ndonjé ushtarak qé éshté edhe jurist dhe i plotéson kriteret, nuk e di, por fjala éshté pér kéto
3 profile dhe jo ushtaraké, deri tani.

Ermonela Felaj- Faleminderit!

Zoti Rica, mund té vijoni pérgjigjen.

Nikollé Rica - Faleminderit, zonja kryetare!

Nisur nga fakti gé shkolla bazé ose kolegji policor pér 4 vjet ka funksionuar, kemi
filluar me 350-400 dhe vitin e fundit gé po flasim kemi rreth 200 persona gé kané aplikuar.
Mund t’ju raportoj se né datén 3 shkurt kané filluar edhe 200 punonjés té policisé sé
patrullés sé pérgjithshme. Referuar dispozités sé nenit 55 té ligjit “Pér Policiné e Shtetit” ku
parashikohet njé afat pér té kaluar nga grada né gradé, ¢do vit, pér 3 vjetét e fundit kané
aplikuar rreth 100 punonjés policie dhe kané marré gradén e “Nénkomisarit”. Pra, kur
mbarojné 3 vjet akademike, tani kemi njé produkt. Ku kané shkuar kéta? Kané shkuar né
rolin e nénkomisarit, sepse ishin inspektoré. Eshté rol specialisti, ende pér shkak té viteve té
punés, vjetérsisé nuk kané arritur té kalojné né role menaxheriale. Né vitet qé vijné€ do t’u
krijohet mundésia pér té kaluar edhe né role menaxheriale, komisaré edhe mé lart.

Ermonela Felaj — Faleminderit!

Besoj, éshté e garté dhe pér faktin se Akademia e Sigurisé éshté hapur né vitin
2015 dhe koha trevjecare pérkon me brezin pér té cilin ju po flisni.

Fjalén e ka zoti Gjunkshi.

Xhemal Gjunkshi - Pérshéndetje té gjithéve!

Uné do té shtroj disa pyetje.

Sé pari, historikisht problemet e sigurisé jané trajtuar nga Akademia e Forcave té
Armatosura né institucionin e arsimit té larté, tashmé té akredituara dhe sipas kritereve té
reja realizuar q€ pas viteve 70-t€, dhénien e gradave dhe té titujve shkencoré, ose si¢ quhet
dhe njihet programi i studimeve té nivelit té larté, niveli i treté, doktoraturat. Kjo éshté njé
konkurrencé e pandershme qgé i béhet Akademisé sé Mbrojtjes, ku ekspertiza e saj ishte pa
dyshim shumé mé e miré dhe me njé pérvojé rreth 50 -vjecare. Pérse merret kjo pérgjegjési
nga Akademia e Sigurisé kur historikisht ka gené Akademia e Mbrojtjes? E ngre kété pyetje

pér té dyja Kkéto institucione gé jané shtetérore dhe kané ngjashméri pér fushén qé flasim.
Ne duhet té kemi sinergji dhe jo rivalitet.

Né akademiné tuaj ju béni kurse té ndryshme: sa kurse me program, kurrikula jané
né pérputhje me Kartén e Bolonjés dhe sa jo, duke pasur parasysh se ju si institucion i
arsimit té larté, i zhvilloni té tria programet e studimit?

Né vijim té pyetjes sé mésipérme dua té di, sa programe  studimi keni té
akredituara nga institucionet pérkatése pérgjegjése?

Bazuar né nenin 6 té ligjit “Pér disa ndryshime té ligjit nr.108/2014 ““ Pér Policiné e
Shtetit”, t&€ ndryshuar” thuhet : “Pér plotésimin e nevojave té vecanta mund t€ pranohen né
Policiné e Shtetit ushtaraké té Forcave té Armatosura, té cilét plotésojné kriteret e piksé 2 té
nenit 38 té kétij ligji”. Né kété kontekst pyetja gé shtrohet éshté: a mundet qgé ju pér
nevojat e Policisé sé Shtetit té béni njé planifikim dhe rekrutim té personelit gé né fillesé, né
shkollat, akademité ushtarake pér t’u pérgatitur né specialitete si armatim, xhenjo, kimi pér
nevoja policore e té tjeré?

A keni kapacitete té Dbesueshme pér té béré testime korrekte dhe té
pakontestueshme sig ishte rasti i fundit me Policiné e Burgjeve?

Pyetja e fundit: a keni ju stafin e mjaftueshém akademik sipas standardeve gé té
béjé mbulimin pér cfarédolloj niveli? Cili éshté ky nivel?

Faleminderit!

Ermonela Felaj - Faleminderit!

Nuk e di, zoti Memaj, nése arritét t’i fiksonit t€ gjitha pyetjet? Sidoqofté, le t’i
shikojmé njé nga njé.

Bilbil Memaj — Faleminderit, zoti deputet!

Pyetjet jané té njé profesionisti dhe uné do té doja gé té pérgjigjem edhe si njé
ushtarak. Uné jam njé person, gé vij veté nga ushtria, por né njé kohé tjetér. Uné e di shumé
miré se cfaré do té thoté té kesh mbaruar apo té mbarosh Akademiné e Mbrojtjes dhe té
vish té punosh né policisé, por sipas mendimit tim asnjéheré nuk éshté marré dhe nuk mund
té merret atributi gé ka Akademia e Mbrojtjes pér arsye té ndryshme, por kryesorja éshté
gé ne kemi objekte pune té ndryshme dhe nuk ka lidhje. Akademia e Sigurisé asnjéheré nuk
do té nxjerré oficeré, té cilét do té merren me mbrojtjen kombétare, pasi nuk mund ta keté njé
atribut té tillé, nuk mund t’i keté as kapacitetet pér t€ béré njé puné té tillé, por heré pas here
né historiné e policisé kané ardhur oficeré, té cilét kané mbaruar Akademiné Ushtarake pér

té plotésuar disa nevoja dhe ky ka gené vilerésim. Mendimi im éshté ky: pér sa u pérket

specialiteteve, policia nuk ka prodhuar asnjéheré, historikisht, as eksperté xhenieré, as
eksperté té kimisé, as eksperté té ndérlidhjes, as punonjés gqé merren me logjistikén, me
prapavijén. Uné e di se kétu ka shumé kolegé gé e diné kété puné, por té gjitha kéta ekspert i
ka marré nga Akademia e Mbrojtjes. | ka rekrutuar gé né fillim, duke i guar né shkollé, dhe
kur kané mbaruar, kané gené kontingjent i Ministrisé sé Brendshme, si¢ quhej né até kohé.

E njéjta gjé po béhet tani, por duke folur pér specialitete té vecanta, sipas mendimit
tim. Kéto specialitete té vecanta po késhtu do té vijné. Ka aférsi té njé strukture ose té dy
strukturave gé ka Policia e Shtetit, té cilat mund té vijné nga forcat e ushtrisé, si¢ jané forcat
speciale apo ndérhyrja e shpejté, té cilat jo vijné direkt e futen aty, por té specializohen pér
kété puné. Pér mendimin tim, ne mund té pérdorim resurse té tilla. Besoj se ju e keni pasur
parasysh kété, kur e keni ndryshuar ligjin “Pér Policiné e Shtetit”. Kaq pér pyetjen e par€.

Pér pyetjen e dyté: “a jané t& akredituara programet q€ ndjek Akademia e Sigurisé?’,
pérgjigja éshté: po, Akademia e Sigurisé, programet gé zbaton, bacelor dhe master, jané té
akredituara. Nuk éshté i akredituar institucioni, pasi éshté né proces. programet jané té
akredituara, sepse ne, para se té hapim programin jemi té detyruar ta miratojmé né Ministriné
e Arsimit. Sistemi i akademisé éshté sistemi i Bolonjés. Pra, ne jemi tre plus dy, né sistemin e
Bolonjés. Akademia éshté né proces akreditimi. Akreditimin nuk e ka ende si institucion, por
si program po. Jané miratuar edhe diplomat: diplomat bacelor, diplomat master profesional
pér siguriné, diplomat master profesional pér hetim krimi.

Té gjitha kéto programe jané té miratuara. Jemi akoma né proces pér miratimin e
programeve té tjera, qofté edhe specializimeve. Po akreditojmé edhe programet e trajnimeve.

Pra, diplomat gé nxjerr Akademia e Sigurisé regjistrohen, ¢do student matrikulohet,
gé né momentin e regjistrimit né Ministriné e Arsimit. Nuk i b&jmé ne, regjistrohen atje, dhe
kjo tregon se jemi né njé rrjet.

“A1keni té gjitha mundésité pér té béré testime korrekte?”

Né kété rast duhet té shpjegoj dicka: né Akademiné e Sigurisé ndiget njé sistem, i
cili éshté pothuajse i pakontestueshém nga piképamja e testeve, sepse ne kemi hequr
komisionet, dhe né momentin gé b&mé komisione pér intervista, e kemi njé model, me té
cilin éshté shumé e véshtiré té abuzohet.

Nuk éshté se né lidhje me kété ¢éshtje kemi gjetur fundin, por megjithaté, provimet
gé ne béjmé jané provime me skaner, dhe nuk ka komision. Ky éshté njé sistem i futur qé né

vitin 2006-2007 né akademi, nuk éshté se e kemi béré ne. Ne vazhdojmé ta zbatojmé. Eshté

sistem amerikan. Nuk ka asnjé mundési nga piképamja e nivelit teorik, gé té abuzohet né
testet e akademisé.

Edhe né rastin e policisé sé Burgjeve, megenése pér heré té paré testoheshin tek ne,
nuk ka pasur abuzime pér sa i pérket akademisé, sepse nuk mund té keté. Ajo éshté njé
pajisje, e cila I1é gjurmé sa heré gé ti regjistron ose futesh né té.

Nuk dua té them se jemi té pérkryer dhe tek ne nuk ka subjektivizém, sepse
subjektivizém ka gjithandej, gjé gé duhet ta pranojmé, por ne po mundohemi e po lu8ftojmé
qé t’1 japim hakun ¢do studenti, apo kursanti qé vjen pér grad¢.

Né lidhje me pyetjen tjetér: po, akademia ka pedagogé shumé té miré, me
eksperiencé. Nga katér departamentet e Fakultetit té Sigurisé dhe Hetimit, njéri departament
ka teté pedagogé, ndérsa té tjerét nga shtaté pedagogé. Pjesa mé e madhe e tyre,
Departamenti i Formimit Juridik dhe i1 Pérgjithshém, ne i kemi pedagogét civilé, gé kané
punuar népér fakultete e mé pas kané ardhur te ne, té cilét kané tituj e grada shkencore. Té
tjerét jané me eksperiencé, me grada té larta policore. Pjesa mé e miré e tyre jané shumé té
afté. Natyrisht, ne tani po bémé njé binjakézim, qé shpresojmé ta finalizojmé, me njé
akademi t€ Bashkimit Europian, si dhe do t€ mundohemi qé ose t’i cojmé pedagogét tané pér
kualifikim atje, ose t’i sjellim ata kétu.

Ky éshté njé proces gé nuk ka fund, dhe ne po pérpigemi ta ngremé nivelin, por
pedagogu éshté gjithcka. Uné jam dakord me ju & nése nuk mungojné kapacitete
pedagogésh nuk mund té bésh shkollé. Eksperienca gé kemi né Akademi éshté e tillé, qé ka
njé bazé té miré mésimdhénése.

Pra, kjo ishte pérbérja e stafit dhe e nivelit té stafit qé ne kemi.

Ne kemi béré njé propozim pér té plotésuar kriteret e akreditimit, pasi akreditimin
duhej ta kishim marré edhe pérpara universiteteve té tjera, sepse i plotésojmé kriteret, por nuk
plotésojmé kriterin e numrit té pedagogéve pér tituj dhe grada shkencore. Duke gené akademi
e re, ne nuk kemi pasur mundési té& kemi njeréz me tituj shkencoré, por kjo do té kalojé, pasi
me ligjin “Pér arsimin e larté”, pedagogét g€ kané grada té larta policore mund t’i
konvertojmé dhe té€ mos i pérjashtojmé nga akreditimi. Ne jemi akademi specifike, e veganté,
nuk mund té jemi njésoj si universitetet e tjera. Megjithaté, ky éshté njé proces gé duhet paré
si do té ecé. Jam i bindur se brenda kétij viti do ta akreditojmé akademiné, e pastaj do té
funksionojé normalisht.

Faleminderit!

Ermonela Felaj — Faleminderit, zoti Gjunkshi dhe zoti Memaj, pér pérgjigjet!

Fjalén e ka zonja Dhima. Pastaj zoti Salian;i!

Antoneta Dhima — Faleminderit, zonja kryetare!

Dihet se Akademia e Sigurisé éshté njé institucion publik i arsimit té larté, gé synon
arsimimin e punonjésve té policisé, por gjithashtu edhe té institucioneve té tjera ligjzbatuese.

Nga daté 1 shkurt deri mé€ 15 shkurt kané filluar aplikimet pér t'u béré pjes€ e
Policisé sé Shtetit. Né fjalén tuaj, ju thaté se jané 400 aplikime pér 150 vende vakante. Pyetja
ime e paré: si &shté raporti i kétyre aplikimeve? Sa jané femra e sa jané meshkuj?

Pyetja e dyté: kursi gé do té béhet prané késaj akademie dhe personat qé do té
pérzgjidhen deri né fund té procesit, do té jeté me pagesé apo jo?

Pyetja tjetér: ndryshimet e propozuara né ligjin “Pér Policiné e Shtetit”, 1 cili &shté
miratuar né dhjetor, parashikon plotésim té boshllégeve ekzistuese né nivelin bazé té
piramidés sé gradave té Policisé sé Shtetit, pér gradén nénkomisar. E dyta, pasurim té nivelit
té ekspertizés sé Policisé sé Shtetit me specialisté, té cilét deri tani kané munguar, plotésim té
cilin do ta béjé akademia juaj. A keni ju burime njerézore té mjaftueshme pér kryerjen e
kurseve pér trajnimin né fushén e krimit ekonomik dhe atij financiar, pastrimit té parave,
krimit kibernetik e té tjera si kéto?

Faleminderit!

Ermonela Felaj — Zoti Memaj.

Bilbil Memaj — Faleminderit pér pyetjet!

Mé vjen keq t’ju them se nuk jam né gjendje t’ju béj me dije sa jané femra e sa jané
meshkuj, sepse nuk e kemi ende rezultatin pérfundimtar. Ne ndjekim se sa éshté numri i atyre
gé aplikojné, por jo té dhénat, sepse késhtu éshté i ndértuar portali, gé kur mbyllet, fillojné té
zbardhen. Megjithaté, mund t’ju them se si éshté raporti né akademi midis vajzave dhe
djemve, né shkollén bazé apo én fakultet. Deri tani kemi 33 %, pér nénkomisar, dhe 21 % i
kemi te roli bazé, sivjet. Sot gé po flasim, ne kemi 704 studenté né té dyja njésité, né
Akademiné e Sigurisé.

Le té shpresojmé té keté mé shumé vajza.

Si do té ndiget kursi?

Kursi do té jeté 6 muaj intensiv dhe asnjé nga ata gé fitojné té drejtén pér ta ndjekur
kété kurs, nuk kané detyrime. Ata jané kursanté, dhe né bazé té ligjeve gé ka shteti, ata
trajtohen né Akademiné e Sigurisé me fjetje dhe ushqgim, si dhe vishen, pasi duhet té jené me
uniformén e stérvitjes. Plus, marrin edhe 10 mijé leké té reja cdo muaj. Kjo éshté. Nuk kané

detyrime financiare.

Pér sa 1 pérket pyetjes sé fundit, e cila po ashtu €sht€ shumé interesante: “A 1 ka
akademia kapacitete pér té béré té mundur trajnime pér krimin ekonomik, krimet
kompjuterike e té tjera?

Nuk i ka té gjitha. Akademia e Sigurisé bashképunon me Universitetin Publik té
Tiranés pér té marré pedagogé. Kemi po ashtu njé marréveshje edhe me Fakultetin
Ekonomik. Shumé profesoré té Fakultetit Ekonomik vijné e japin mésim te ne, pasi ne nuk
mund t’i plotésojmé kéto nevoja.

Pér sa u pérket krimeve kompjuterike, deri tani e kemi mbuluar nga misioni
PAMECA dhe ICITAP. Nuk i kemi béré veté, megjithése kemi dy pedagogé, té cilét po i
Iémé té trajtohen né ményré té vazhdueshme sa heré gé béjné trajnime me kéta partneré.

Natyrisht, né kété drejtim kemi shumé pér té béré, por mbase kéta gé po vijné tani,
do té jené pedagogé dhe dikush prej tyre mund té shkélgejé, sepse pér kété arsye po i marrim
nga té ekselencés e me fakultet té krimeve kompiuterike.

Faleminderit!

Ermonela Felaj — Faleminderit!

Zoti Salianji.

Ervin Salianji — Faleminderit!

Té nderuar kolegé, sot kemi seancé dégjimore me drejtuesin e Akademisé sé
Sigurisé, dhe pa diskutim gé éshté e larté pritshméria e publikut pér kété akademi, ku hyjné,
trajnohen, dalin punonjésit e nesérm Policisé sé Shtetit. Sidomos né kushtet kur né Shqipériné
e sotme nuk kuptohet nése polici éshté polic gé pérfagéson shtetin dhe interesin e publikut,
apo si né shumé raste, tashmé té faktuara me vendime gjykatash, polici ka pérfagésuar
interesat e bandave dhe té krimit. Madje edhe drejtues té larté té policisé, si Cela apo Kohila
dhe Bode né Vloré.

Sot jemi né kushtet kur, pa diskutim, pritshméria ndaj Akademisé sé Sigurisé éshté
shumé e madhe, jemi né kushtet kur kapen tonelata me drogé. Vetém sot, pérballé brigjeve
tona, né Itali, jané arrestuar 21 shqiptaré, ndérsa mijéra té tjeré jané sot népér burgjet e
Europés, pér shkak té njé politike té gabuar, gé nuk e di nése né Akademiné tuaj té Sigurisé e
kané pésuar apo juané trajnuar qé, kush shkel ligjin pérfundon né burg, dhe jo kush i shérben
shefit né ményré té verbér promovohet.

Pér shkak té késaj politike, sot mijéra familje i kané fémijét e tyre népér burgje, né

shumé raste pa faj, edhe né Shqipéri.

Doja t’ju pyesja drejtpérdrejt: a ka dalé pérgjegjési né¢ akademiné tuaj, a keni pasur
ndonjé konkluzion né lidhje me akuzat pér nxjerrjen e testeve té akademisé, qé shumé
studenté apo aplikanté kané béré né publik, se konkurset pér t'u béré pjesé ¢ Akademisé sé
Sigurisé, né shumicén e rasteve apo né shumé prej rasteve pérdoren mé tepér pér té futur
militanté partiaké, apo si shpérblim pér angazhimin né zgjedhje té té rinjve apo té rejave, té
cilét e kané ndihmuar konkretisht Partiné Socialiste, se sa pér té pérzgjedhur mé té atit dhe
ata q€ duhet t’i shérbejné mé miré publikut, sidomos kur &shté fjala pér njé€ institucion, i cili
duhet té jeté, e né fakt éshté, fytyra e shtetit, meqgenése e pérfagéson c¢do dité dhe uniforma e
tyre pérballet ¢cdo dité me qytetarét, té cilét u kérkojné shérbime.

A ka aty tek ju, te Akademia e Siguris€, edhe njé test psikologjik, pér t’u pérballur
me situata té ndryshme? A é&shté krim pér ju e pér akademiné , kur vijné denoncues, té cilét
denoncojné pérdhunime nga ana e Policisé sé Shtetit, si¢ ishte rasti i njé militanti partiak té
Partisé Socialiste, né Malésiné e Madhe, pér té cilin disponoj fakte, nuk éshté vendi dhe
s’mendoj se publikut intereson. Uné disponoj edhe video konkrete, gé jané denoncuar pér
kété personazh, gé pérfagéson Policiné e Shtetit, por gé éshté njé neveri pér té gjithé
shoqériné shqiptare, se si kané shkuar né komisariatin e policisé t& Malésisé sé Madhe dhe né
Shkodér pér té treguar traumat dhe dhunén gé ushtron njé zyrtar i shtetit, por nuk ka asnjé
reagim. Madje ka pasur tallje.

A ka njé test? A i mésoni ju né ményra té ndryshme né akademi?

Doja té dija nése, por mund té pérgjigjeni, mund té mos pérgjigjeni, por si drejtues i
Akademisé sé Sigurisé, a keni njé géndrim né lidhje me gjendjen ku ndodhet Policia e Shtetit
sot, si dhe situatén e kriminalitetit e té sigurisé publike? Sepse, edhe pér studentét aty, por
sidomos pér ata gé duan té aplikojné dhe duan ta shohin policiné si njé vend ku i shérbehet
publikut, do té ishte njé mesazh, i cili mbase do té kishte njéfaré jehone ndryshe prej atyre qé
dégjojmé pérdité nga Policia e Shtetit.

Faleminderit!

Ermonela Felaj — Pérpara se t’ia jap fjalén zotit Memaj pér pérgjigjet, desha t& vé
né vémendjen e kolegéve tri gjéra.

Sé pari, zoti Memaj éshté kétu si rektor i Akademisé sé Sigurisé. Akademia e
Sigurisé éshté institucion i arsimit té larté publiok, dhe si i tillé gézon liri akademike.

Sé dyti, nuk kemi ardhur pér rezultatet e kriminalitetit. Do t& kemi drejtorin e
Pérgjithshém té Policisé sé Shtetit, pér té& diskutuar pér raportin, megenése tani ka mbaruar

analiza né Drejtoriné e Pérgjithshme té Policisé sé Shtetit. Aty mund té diskutojmé né lidhje

me shifrat e kriminalitetit. Sa pér informacion, jané 34 mijé e 468 vepra penale vetém pér
vitin gé shkoi, ndérsa zbulueshméria éshté 86, 6 %, gjé gé do té thoté se puna e miré e
policisé reflektohet né kéto shifra.

Megjithaté, uné nuk dua t’i paragjykoj pyetjet tuaja. Pér ¢éshtjet qé ju shtruat si
pyetje lidhur me trafikimin |&ndéve narkotike, nesér né orén 12 do té keté njé prezantim té
Policisé sé Shtetit, ku ne jemi té ftuar si Komision i Sigurisé. Natyrisht, aty mund té
adresojmé edhe pyetjet tona.

Po ia kaloj fjalén zotit Memaj.

(Ndérhyrje pa mikrofon)

Flamur Noka — Pér proceduré.

Ermonela Felaj — Po.

Flamur Noka — Zonja kryetare, né rast se kérkojmé qé cdo mbledhje e Kétij
komisioni té keté mbarévajtje konform procedurave dhe Rregullores sé Kuvendit, do té duhet
té mos i ndérhyni duke u kthyer pérgjigje pyetjeve qé béjné deputetét, sepse deputetét
adresojné pyetje ndaj panelit té t€ ftuarve, jo ndaj jush. Ju nuk jeni kétu pér t’u kthyer
pérgjigje deputetéve e as si suflere. Prandaj, té lutem! Mé avash edhe me ato shifrat e
zbulueshmérisé sé krimit, sepse deri tani kemi paré vetém ata gé vetédorézohen. Té tjerét ju i
zbuloni vec¢ né éndérr, se ndryshe jo. Té paktén mundohu ta drejtosh dhe ta menaxhosh
situatén konform Rregullores. Mos u kthe pérgjigje deputetéve, mos u ndérhyj deputetéve!
Deputetét nuk té béjné asnjé pyetje ty, zonjé, nuk té drejtohen ty, por panelit té ét ftuarve!

Faleminderit!

Ermonela Felaj — Zoti Memaj, mund té vijoni me pérgjigje tuaja!

Bilbil Memaj — Faleminderit pér pyetjet!

Pér sa i pérket pyetjes sé paré: a keni béré ndonjé testim se si éshté gjendja? Po,
gjendja s’ka gené shumé e mir€, prandaj po ju them se ishte shumé e domosdoshme gé€ ne té
hapnim kéto kurrikula, t& hapnim kéto kurse.

Nuk dua té paragjykoj vendimin gé éshté marré dikur pér mbylljen e akademisé, po
pér mendimin tim kjo ka sjellé pasoja. Pavarésisht nga kjo, mendoj se gjendja po shéndoshet.
A jemi aty ku duhet? Natyrisht jo. kemi shumé puné pér té béré. Duhet patjetér gé policia ta
ndjeké kété karrierg, si dhe policité e tjera té Bashkimit Europian.

Uné ju thashé njé shifér, gé ne b&jmé aférsisht 42 shkollime e trajnime. Té tjerét e
kané dyfish. Ne nuk mund ta pretendojmé kété sot, pasi kemi shumé nevoja té tjera imediate,

té cilat duhet t’i plotésojmé. K&to nevoja duhen plotésuar tashmé, sepse i kérkon situata e
strukturave té policisé, dhe gradualisht duhet ngritur niveli.

Njé pyetje tjetér éshté: a béni teste psikologjike, sepse ka probleme me punonjésit e
policisé?

Bilbil Memaj — | nderuar zoti deputet, ju e dini se psikologjia éshté shkencé e
véshtiré. Natyrisht, ne b&jmé teste psikologjike, sepse ki éshté njé nga testet pér t’u futur né
polici. Ashtu sikundér psikologjia merret me gjendjet dhe vecorité psikike té njeriut, ka
shumé véshtirési nga piképamja subjektive pér té vlerésuar e pér té matur sakté té dhénat e
cdo personi e té ¢do individi. Po ju them se i kemi ndaré dhe grupuar edhe punonjésit e
policisé, kur mbarojné, se ¢faré karakteri u pérkasin dhe cfaré personaliteti kané. mé aps, né
terren Eshté shumé e véshtiré t’i ndash e t€ shikosh se si bashképunojné me té tjerét. Kjo
duhet té jeté puné e vazhdueshme, nuk duhet té jeté vetém né akademi, por edhe si trajnim i
vazhduar.

Pér sa i pérket ligjit, nése i méson akademia, natyrisht qé po: “a”-ja né akademi
&shté ligji, dhe “a”-ja jané té drejtat e njeriut. Nuk ka asnjé kurrikulé né akademi, qé té mos
pérmenden e té mos trajtohen kéto gjéra.

Uné mendoj se, megenése ju jeni ligjvénés dhe duhet t’i shikoni se si zbatohen edhe
né terren gjérat, né bazé té ligjeve gé ju nxirrni, por éshté miré t’i shikoni edhe njé akademia
e si béhen, qofté edhe si béhet njé test, sepse padrejtésisht iu hodh balté akademisé né kété
drejtim, n€ lidhje me testin. Nuk &shté béré asnjéheré vjedhje teze né akademi, sepse s’ka si
té béhet. Né fakt, asnjéri nuk e kupton, nése nuk e shikon aty, konkretisht, se si punohet.
Eshté shumé e véshtiré ta pranosh ményrén se si zhvillohet kjo tezé.

Pér sa i pérket nivelit né pérgjithési, uné e thashé edhe mé lart se ky é&shté viti i
katért gé po funksionon akademia, dhe natyrisht, nuk mund té pretendojmé gé té kemi njé
feedback pér ata gé dolén, sepse ata duhet té punojné njé vit apo dy vjet, gé té themi se si
duhet béré pérmirésimi i programit akademik. Kété e kemi té véshtiré ta béjmé tani, pa i
provuar gjérat né praktike.

Nuk e di nése iu pérgjigja té gjitha pyetjeve apo jo.

Faleminderit!

Ermonela Felaj — Faleminderit, zoti Memaj!

Do ta vazhdojmé radhén e pyetjeve me pyetjet e zonjés Gjebrea. Mé pas zoti
Murrizi.

Elona Gjebrea — Faleminderit, zonja kryetare!

Né fakt, déshiroj té falénderoj drejtuesit kétu: zotin Memaj dhe zotin Rica, sepse
vértet kané ndihmuar qé Akademia e Sigurisé té keté njé fytyré tjetér, pér sa i pérket procesit
té vet drejt modernizimit e pér té realizuar shkollimin bazé policor, kag té nevojshém, té
gjitha ciklet e studimit té sigurisé, pérfshiré kétu edhe kualifikimin policor.

Déshiroj ta theksoj edhe njé heré faktin se Akademia e Policisé éshté rihapur né vitin
2015, dhe kané gené dhjeté vjet mungesé, nuk jané pak, té cilat patjetér kané sjellé véshtirési
shumé té médha né kualifikimin sipas gradave, sidomos né mungesén e theksuar té gradés
nénkomisar, qé u theksua kétu e té tjera. Késhtu gé, falé pérkushtimit té drejtuesve kryesoré
dhe té gjithé punonjésve gé punojné aty, &shté arritur qé sot akademia té keté njé fytyré tjetér,
dhe pa diskutim gé meriton shumé mé shumé pér sa i pérket ¢éshtjeve qé kané té béjné me
vendin qgé i takon si institucion i larté arsimor.

Prandaj, ne duhet ta mbéshtesim, qofté né procesin e akreditimit, qofté edhe pér mé
shumé, né ofrimin e gradave master, pse jo dhe té doktoraturés. Kam paré se disa universitete
té tjera ofrojné nivel master né fushén e sigurisé, por kush mé miré se Akademia e Sigurisé
mund ta ofrojé kété? Késisoj, mendoj se duhet ta mbéshtesim. Né qofté se drejtori kérkon njé
mbéshtetje nga ana joné, si Komision i Sigurisé, besoj se ne duhet t’ia japim, nése na e bén
me dije kétu.

Nga ana tjetér déshiroj ta ritheksoj faktin se pasurimi i nivelit sé ekspertizés sé
Policisé sé Shtetit me specialitete té munguara, pér té cilat Akademia e Sigurisé ka vuajtur, e
kemi t€ zgjidhur me miratimin fundit t€ ligjit “Pé&r Policin€ e Shtetit”. Uné e béra nj€ pyetje,
gé ka té béjé me nivelin e masterit. Pikérisht ky boshllék, i cili u miratua edhe me ligjin e
fundit “Pér Policin€ e Shtetit”, mendoj se do ta rikuperojé gjithé até nevojé qé akademia ka
né procesin e ndihmés né luftén kundér krimit kibernetik, krimit ekonomik e mé gjeré. Besoj
se edhe drejtuesit e Akademisé sé Sigurisé e kané né vémendje kété, gé lufta ndaj krimit
sofistikohet, prandaj kérkohet edhe njé ekspertizé né nivel té larté, pse jo duke inkurajuar
edhe marrjen e ekspertéve té huaj pér cikle té caktuara studimi.

Pyetja ime e dyté zotin Memaj, ka té bé&jé pikérisht me kété. Duke i riformuluar edhe
njé heré pyetjet: a keni nevojé pér mbéshtetje, pér sa i pérket ofrimit t& nivelit master dhe
doktoraturé, né Akademiné e Sigurisé; a éshté e mundur kjo brenda hapésirés gé ju keni si
institucion i larté arsimor? Pyetja e dyté: a keni nevojé pér mbéshtetje pér ekspertiza té
vecanta, né ofrimin e kurseve nga lektoré té huaj? Pérséri, edhe kétu do té keni mbéshtetjen
toné.

Ju faleminderit!

Ermonela Felaj — Faleminderit pér pyetjet, zonja Gjebrea!

Po, zoti Memaj!

Bilbil Memaj — Faleminderit! Faleminderit edhe pér fjalét e mira qé thaté né lidhje
me Akademiné e Sigurisé!

Mg duhet t’ju them se né vizionin q¢ ka akademia pér dhjeté vjetét e ardhshme, ne e
kemi kété si pikésynim, por nuk mund té ecim menjéheré pér té hapur master shkencor, pa
pérgatitur dhe pa paré nivelin e bagelorit e té masterave profesionalé. Pra, kjo do té vijé hap
pas hapi.

Pér sa u pérket doktoraturave né polici, ne kemi béré njé projekt. kéto do t’i bé&jmeé sé
bashku me Universitetin Publik té Tiranés, né bazé té marréveshjes gé kemi nénshkruar. Né
vitet e ardhshme do té jeté shumé i véshtiré sigurimi i kapaciteteve té profesoratit té
akademisé, pér té mundésuar dhénien e gradés shkencore doktor shkencash, megjithése jané
té nevojshme. Kjo €shté€ e mundur n€ bazé té ligjit “Pér arsimin e lart€”, duke kooperuar me
profesoratin e Universitetit Publik té Tiranés, pér arsye se nga grada komisar e deri né gradén
drejtues madhor, qé éshté drejtori i Pérgjithshém, ne futemi né nivelet e menaxhimit. Do té
ishte shumé interesante, qé kéto diploma t’i kishim sé bashku me universitetin, uné them me
Universitetin Publik té Tiranés, por ne po kérkojmé té binjakézohemi edhe me akademi té
ngjashme me tonén, né Bashkimin Europian. Tashmé kemi njé projekt me njé akademi té
Gjermanisé, e cila do té jeté shumé frytdhénése edhe pér gradat shkencore.

Cfaré kemi nevojé? Natyrisht, ne kemi nevojé gé né Akademiné e Sigurisé té vijné
eksperté nga jashté shtetit, té vijné lektoré mésimdhénés, por edhe té na ndihmojné pér
akademiné. Ne jemi ende né fazén e formatimit, késhtu qé éshté nder pér ne, gé té na
asistojné.

Faleminderit!

Ermonela Felaj — Po, zoti Murrizi. Mé pas zoti Shameti.

Myslim Murrizi — Faleminderit!

Faleminderit, zonja kryetare!

Zoti drejtor, do té doja té dija nése provimi i gradave pérfshihet né tagrin e
akademisé apo é&shté njé komision ekstra, jashté akademisé, i gradave policore.

E dyta: sa nga stafi akademik i Akademisé sé Sigurisé jané ish-oficeré té Sigurimit té
Shtetit apo me shkollén e ish-Sigurimit té Shtetit?

Njé pyetje pér zotin Rica, meqé éshté drejtori i personelit té Policisé sé Shtetit, por

ndoshta pyetja éshté edhe pér ju, zoti drejtor: a ka kapércim ligjor né dhénien e gradave, pér

katér vjet drejtues i paré, nga drejtori i Policisé sé Pérgjithshme, gé éshté zot Ardi Veliu, kur
ligji “Pér Policin€ e Shtetit” pércakton qarté se duhet té jeté dhjeté vjet drejtues dhe 15 vjet
brenda radhéve té policisé?

Thaté se sot kemi 700 studenté né akademi. Mbi ¢’bazé€ hapet konkursi pér
rekrutimin e studentéve? Ka ndonjé analizé nga drejtoria e personelit, se sa personel policor
jané prané pensionit, né trevjecarin fundit? Nuk ka pérgjegjési akademia pér ata gé mbarojné
akademing, dhe nuk ka detyrim qé ata té jené té punésuar brenda policisé. Pra, vetém nxirrni
studenté, dhe nuk éshté brenda kétij studimi se sa do té lirohen nga policia, rekrutimi i tyre
béhet me fushata, apo ju jeni té pavarur nga politika gé béjné ministrat gé vené e vijné né
karriget e ministrit té Brendshém? Ky i fundit, Leshi, ka shpallur njé tjetér prioritet, ndoshta
do t’ju duhen mé shumé rekrutime t€ reja, fillimisht kur erdhi tha: “Do t’i peshoj me kile ata
q¢ kané bark t€ madh, nuk do t’i lejoj t€ punojné né€ polici”. A ka njé€ studim nga Akademia,
nga 11 mijé policé, sa prej tyre e kapin kété kriter qé ka vendosur Lleshi, se ndoshta do té
duhet té hapni shumé vende té reja?

Ju faleminderit!

Ermonela Felaj — Po, zoti Mema.

Bilbil Mema — Faleminderit pér pyetjet!

Po ju sgaroj pér té gjitha njé nga njé, se ju, zoti deputet, bété shumé pyetje brenda
pyetjeve: i kujt éshté atributi i komisionit té gradave, i Akademisé, apo i policisé? Né bazé té
Rregullores, gé éshté miratuar me vendim geverie, Akademia e Sigurisé ndjek té gjitha
procedurat pér konkursin, shkollimin, gradimin e té gjithé policisé, por jo vetém, edhe té té
gjithé institucionit té sigurisé. Komisionet e gradimit miratohen nga Drejtori i Pérgjithshém i
Policisé, jo nga Drejtori 1 Akademisé. C’do t€ thoté proceduré? Tezat, materialet, temat té
gjitha pérgatiten nga akademia, ményrén e bérjes sé testit e pérgatisin pedagogét e akademisé,
ose drejtuesit pér gradat té vendosur nga Drejtori i Pérgjithshém, fjala vjen, shumé drejtoré té
Drejtorisé sé Pérgjithshme kané gené né komisione pér gradé. Kéto i vendos Drejtori i
Pérgjithshém, jo Drejtori i Akademisé. Komisionet e gradimit i miraton Drejtori i
Pérgjithshém. Kriteret jané té vendosura né Rregullore dhe jané miratuar me vendim geverie
se si béhen.

Pér sa i pérket procedurés se cilét i pérgatisin tezat, se ne kemi njé banké té dhénash
pér pyetjet, qé jané 3000 pyetje pér njé provim, té gjitha kéto i pérgatit Akademia. Pra, si té
thuash, té gjitha i kemi bashké, ne ndjekim punén akademike, kurse anén administrative e ka

Drejtori i Pérgjithshém i Policisé, i cili né ¢do rast miraton me urdhér anétarét e komisioneve.

Aty mund té jené anétaré edhe pedagogeé té akademisé, sepse kuptohet, ne jemi vet punonjés
policie.

Pyetja tjetér ishte: a ka né Akademi pedagogé gé kané mbaruar shkollén e Sigurimit
dhe sa jané? Kété nuk e kam menduar ndonjéheré dhe nuk i kam paré sa jané. Né qofté se ju
mé drejtoheni mua, po ju them gé nuk e kam mbaruar shkollén e Sigurimit, megjithése mund
té keni kété pérshtypje...

(Diskutim pa mikrofon)

Ja pse po ju sgaroj, gé edhe kur jemi pérballé, ju ta dini. Uné nuk kam mbaruar
degén e Sigurimit, por kam mbaruar Akademiné Ushtarake, degén “Zbulim”, kam mbaruar
Akademiné e Rendit, degén “Polici” dhe pastaj disa shkolla té tjera. Né pérgjigje tuajén,
shkolla éshté quajtur Shkolla e Larté e Ministrisé sé Brendshme dhe ka pasur tre degé: dega
e “Kufirit”, dega e “Sigurimit” dhe dega e “Policis€”. Mbas vitit 1990, kéto nuk kané
ekzistuar mé dhe shkolla éshté unifikuar né kuptimin e programit, se edhe atéheré programi
miratohej nga Ministria e Arsimit dhe nga ministri i Brendshém.

Nuk di té them se cili ka mbaruar até e kété degé, se nuk i kam paragjykuar kéto
gjéra.

(Diskutim pa mikrofon)

Mund té pérgjigjet drejtori, uné nuk kam informacion pér kété puné!

Si hapen konkurset, ishte pyetja tjetér, Drejtoria e Burimeve né Polici, por jo vetém,
né Gardén e Republikés dhe né té gjitha institucionet né varési, né studimin e vitit dhe gjaté
tij, nxjerr personelin vakant pér shkak té daljes né pension, largimit nga policia e té tjera, dhe
e sjell me shkresé kérkesén gé u duhen kaq inspektoré, nénkomisaré, komisaré. Ne pérgatisim
procedurén gé ju thashé, drejtori nxjerr urdhrin pér komisionet dhe zhvillohen konkurset.
Konkursi i paré béhet me shkrim dhe nuk béhet me komision. Ndaj ju thashé se aty nuk mund
té kopjohet. Ai béhet me SKANTRON. Do té ishte interesante pér ju si komision ta vizitoni
akademiné né njé rast té tillé pér té paré si realizohet njé proceduré. Uné kam ftuar edhe
gazetarét gé té vijné té shohin si realizohet njé proceduré testimi, sa mundési manipulimi ka
dhe ana subjektive, flas pér testin teorik. Ju ftoj té vini e ta shihni edhe ju!

Pér sa i pérket nivelit, uné u pérgjigja. Ndoshta drejtor Nikolla mund té keté dicka
pér té shtuar.

(Ndérhyrje pa mikrofon)

Ermonela Felaj — Mg falni njé minuté, zoti Murrizi, do t’jua jap fjalén pér té€ béré
pyetjen tuaj!

Té mos i futemi késaj teme, sepse ligji ndalon ish-bashképunétorét e Sigurimit té
Shtetit té zgjidhen apo rekrutohen né funksione té ndryshme shtetérore, dhe jo ata qé kané
béré kété shkollé, jané té pérjashtuar. Késhtu gé nuk mé duket e udhés ta shtrojmé kété temé
diskutimi pér sa kohé kemi kété géndrim unanim.

Myslym Murrizi - Ligji nuk ndalon gé edhe uné té marr informacion, sa jané ish-
sigurimsa, se po mé flisni pér ligjin.

Drejtor, anulimi i provimit té gradave éshté pérgjegjési e Akademisé dhe pse
ndodhi?

Bilbil Memaj — Eshté anuluar vetém njé konkurs, ai i gradés pér “Komisar”. Gjaté
kontrollit gé bé né provimin me shkrim u konstatua gé disa nga konkurrentét kKishin marré
aparatet e telefonit celular me vete. Pér kété drejtoria qé merret me kontrollin né Drejtoriné e
Pérgjithshme té Policisé dhe me performanceén, i ka béré Drejtorit té Pérgjithshém njé raport
ku e quan té papranueshém zhvillimin e testimit né prani té aparateve celularé dhe u gjykua
gé té anulohej. Kjo ka gené procedura, dokumentet jané aty. Drejtori i Pérgjithshém i Policisé
urdhéroi anulimin e konkursit dhe konkursin tjetér nuk e béri né Akademi, por né Ministriné
e Arsimit, po me té njéjtén proceduré.

Kjo ¢éshtje éshté diskutuar gjaté, nuk éshté se ka dalé teza dhe éshté shpérndaré, por
arsyeja ka gené se gjaté kontrollit u konstatua se jané pérdorur aparate celularé. A u kopjua
me to, apo jo, kété nuk mund ta thoté kush, sepse ne nuk e morém pér bazé rezultatin.

Ermonela Felaj — Faleminderit!

Fjala pér zotin Shameti.

Adnor Shameti — Faleminderit, zonja kryetare!

Né radhé té paré dua té falénderoj drejtuesit e Akademisé sé Sigurisé pér
pjesémarrjen né Komisionin e Sigurisé edhe pér gjithé informacionin e dhéné! Né njé faré
ményre drejtori ma dogji sugjerimin kur tha se na ftonte pér t’i vizituar, sepse desha ta ngrija
né komision, qé té gjithé, sikurse éshté ndjekur si praktiké edhe né institucionet e tjera...

(Diskutim pa mikrofon)

Patjetér! Kjo do té thoté se jemi né njé gjatési vale.

Do ta ¢gmoja shumé té vlefshme njé vizité tonén atje, edhe pér t’i paré€ gjérat né vend,
edhe pér té gené ne té garté nga A-ja te Zh-ja pér té gjithé veprimtariné e Akademiné e
Sigurisé nga njéra ané, dhe pér té shmangur ¢do lloj dyshimi dhe ambiguiteti gé mund té keté
opinioni né pérgjithési pér veprimtariné e késaj akademie.

Nga ana tjetér, pérpos atyre qé drejtuesi i Akademisé sé Sigurisé parashtroi kétu, e
kam me shumé merak punén e bashképunimit me PAMECA-n, ICITAP-in brenda
Akademisé, e sidomos marrjen e praktikave dhe pérvojave mé té mira gé né nivelin bazé té
kualifikimit atje. Nése do té na i sqaronit kété né detaj, do ta vlerésoja shumé.

Faleminderit!

Bilbil Memaj — Faleminderit!

Miré se té vini né Akademi!

Sa i pérket pyetjes se si bashképunojmé me misionet ndérkombétare qé jané té
vendosura né Policiné e Shtetit dhe né Shqipéri, ne kemi bashképunim té ngushté si me
ICITAP-in edhe me PAMECA-n, madje PAMECA ka edhe njé zyré né Akademi, ka njé
ekspert afatgjaté gé éshté i atashuar aty, i cili bashképunon ¢do dité me ne pér sa i pérket
ndjekjes sé kurrikulave dhe programeve.

Po késhtu, edhe me ICITAP-in kemi bashképunim shumé té ngushté. Ne kemi béré
dicka, né kété matricé kemi harmonizuar té gjitha mundésité gé kané jo vetém kéto dy
misione, por edhe misionet e tjera pér t’i futur kétu. T€ gjitha nevojat qé kemi, ua kemi
paraqitur kétyre misioneve dhe i kemi futur né kété matricé, sepse vitet e tjera kemi pasur
probleme, pasi shumé nga partnerét tané na ofrojné trajnime, por mundet té na ofrojné
trajnime té njéjta. Ne kemi béré njé ndarje dhe u kemi théné té gjithéve se tashmé duam edhe
t’1 strukturojmé kéto trajnime dhe kjo matric€ na ka ndihmuar pér t’i strukturuar.

Bashképunimi yné éshté i hapur, i singerté, sidomos né ato fusha qé ne e kemi
shumeé té véshtiré té kemi kapacitete pér té trajnuar policiné shqiptare, dhe jo vetém.

Faleminderit!

Ermonela Felaj — Faleminderit juve!

Zoti Brahimllari, fjala éshté pér ju.

Endrit Brahimllari — Falénderoj rektorin e Akademisé sé Sigurisé!

Né objektivin e ¢do ligjvénési, por edhe anétari té Komisionit té Sigurisé, Akademia
e Sigurisé ka njé réndési té vecanté dhe té gjithé ne kérkojmé gé té keté nivele shumé té larta
pér shkak se pérgatit oficeré policie, q€ nesér do t’1 shérbejné vendit dhe do t€ ruajné rendin
dhe siguriné publike. Né kété drejtim besoj se éshté detyra kryesore e Akademisé sé Sigurisé
gé kéta drejtues té ardhshém té policisé, té cilét do té fillojné té béjné karrieré nga niveli bazé
duke u graduar me radhé, si piké kryesore té tyre té kené zbatimin e ligjit, duke filluar nga
ligji i Policisé sé Shtetit, por edhe Kushtetutén e vendit. Po né kété kuadér, kam disa pyetje:

uné personalisht jo se nuk kam besim tek Akademia e Sigurisé, por nuk kam besim te ndikimi

politik gé¢ mund té keté pér shkak té ndérhyrjes sé Kryeministrit. Eshté béré tashmé e
famshme thénia e tij publike, né mos gaboj, né fushatén elektorale: “Policia ¢ Shtetit té€ heqé
kapelat dhe té b&j€ fushaté pér Rilindjen”, duke shkelur rénd€ ligjin e Policis€ sé Shtetit, por
edhe Kushtetutén, ¢cka nénkupton garté gé kéta oficeré té ardhshém mund té intimidohen né
zbatimin e ligjit.

Né kuadér té késaj, pér té pérmirésuar cilésiné e Akademisé sé Sigurisé, por edhe pér
té njohur mé nga afér funksionimin e saj, uné kam njé pyetje konkrete, megenése dy pyetjet e
tjera pér anulimin e procesit té gradimit morén pérgjigje dhe u sgaruam. Ju thaté se ka njé
njési kérkimore-shkencore brenda Akademisé. Cfaré parashikon kjo njési, ¢faré fondesh ka
dhe sa i realizon objektivat e saj, sepse né logjikén time éshté njé njési, e cila ka té béjé
kryesisht me kriminalitetin, ndoshta me krimin kibernetik e té tjera me radhé?

Kam edhe njé pyetje tjetér, gé mé shumé éshté njé formé shgetésimi, Akademia e
Policisé éshté e pérfshiré né emérimet e Policisé sé Burgjeve? Ta sgarojmé edhe pér
opinionin publik, por kjo e njésisé kérkimore éshté e réndésishme pér té kuptuar edhe aftésiné
gé mund té keté nesér Akademia e Sigurisé pér té pérgatitur drejtues apo oficeré té zoté.

Ermonela Felaj — Besoj se pyetjet e zotit Brahimllari jané té garta, késhtu gé mund
té vijoni me pérgjigjet, zoti Mema.

Bilbil Memaj — Faleminderit pér pyetjet!

Po e nis me pérgjigjen pér pyetjen e fundit, me géllim qgé té flas mé gjaté pér pyetjen
e paré. Akademia e Sigurisé nuk merret me emérime, as té Policisé sé Burgjeve dhe té asnjé
institucioni tjetér. Ne merremi vetém me trajnim-shkollimin. Na vijné kontingjentet dhe
merremi me ta. Kemi réné dakord pér kurrikulén sé bashku me institucionin pérfitues dhe e
zbatojmé até. Béjmé vlerésimet dhe ia nisim zyrtarisht institucionit. Késhtu kemi béré edhe
me Drejtoriné e Pérgjithshme té Burgjeve, gé i takon Ministrisé sé Drejtésisé.

Pyetja tjetér, se me ¢faré merret kjo njési e Akademisg, éshté shumé interesante: kur
e ndértuam Akademiné gjykuam se pér siguriné e brendshme (né qofté se do t’i mbledhim té
gjitha institucionet, jané aférsisht 19 mijé punonjés né Shqipéri), nuk kishte njé njési bazé qé
té merrej me hulumtimet shkencore dhe problematikat gé dalin dhe menduam gé té kemi njé
gelizé me pak veta pér té béré kérkime shkencore né kété drejtim. Po si punohet aty? Si ka
funksionuar? Ne marrim pjesé né analizat pérfundimtare té policisé, apo té institucioneve té
tjera dhe nxjerrim problematikén e vitit, fjala vjen, kur numri i vrasjeve né familje u rrit, ne
bémé njé studim pér té. Kur krimet kompjuterike né vend filluan té rriten, ne bémé njé

konferencé shkencore vetém pér kété temé, ku ftuam nga té gjitha universitetet dhe akademité

e Europés, té cilat na u pérgjigjén. Lidhur me kéto konferenca, kemi edhe materiale té
botuara. Q& nga momenti i krijimit e deri mé tani, kjo njési ka nxjerré dy revista, ku nuk
botojmé vetém ne, por edhe té tjeré, civilé, pra, mund té botojné té gjithé ata gé merren me
kérkimin shkencor. Me Kkété njési i jemi pérgjigjur, si té thuash, problematikés gé ka pasur
siguria publike né vend.

Eshté e nevojshme gé ta zgjerojmé kété njési, sepse ne e shikojmé gé problematikat
jané shumé té médha pér siguriné individuale dhe pér até publike dhe nuk é&shté se i
pérgjigjen té gjithé né kété drejtim. Pra, ne po flasim pér siguriné e individit nga kriminaliteti,
por individi tashmé nuk rrezikohet vetém nga kriminaliteti, por edhe nga shumé faktoré té
tjeré, si ai mjedisor, ushqimor, siguria n€ rrugé e té€ tjera, qé nuk kemi pasur mundési t’i
analizojmé.

Duke u nisur nga fakti gé gjaté kétij viti kané ndodhur shumé aksidente, vendosém
gé njé nga konferencat qé kemi né muajin maj, ta béjmé lidhur me kété ¢éshtje, pér aksidentet
né vendin toné gjaté 20 vjetéve té fundit, pér té nxjerré té gjithé problematikén dhe pér té
rekomanduar pastaj edhe se si duhet t& ndryshojné politikat.

Ermonela Felaj — Faleminderit zotit Brahimllari, pér pyetjet, dhe zotit Mema, gé na
dha mundésiné e késaj pérgjigjeje!

Besoj se kam mbéshtetjen e té gjithé kolegéve, gé ky diskutim na jep shkak té
kuptojmé se me Akademiné e Sigurisé duhet konsultuar mé shpesh kur ka propozime qé
lidhen me legjislacionin penal, ose né pérgjithési me legjislacionin gé ka té béjé me rendin
dhe siguring, né ményré g€ edhe ato studime qé bé&né ekspertét, ose ekspertiza e huaj t’i
vlejné edhe Komisionit parlamentar té Sigurisé dhe té gjejné drité, t&¢ mos ngelen né sirtar dhe
té materializohen diku.

Ka pyetje té tjera nga kolegét, apo do té kalojmé né diskutim?

Mbyllim pyetjet dhe kalojmé né diskutim. Mbi bazén e té gjitha pérgjigjeve dhe
prezantimit gé u bé kétu pak mé paré, fjala éshté pér zotin Noka.

Flamur Noka — Zoti Drejtor, jeni munduar gé keni ardhur né kété komision! Ju jeni
titullar policie dhe duhet té vinit kétu detyrimisht i shogéruar me njé autoritet politik, sepse
kjo éshté Rregullorja e Kuvendit, késhtu éshté ligji. Megjithaté, kjo éshté tjetér gjé.

Ne e kuptojmé shumé miré frikén qé kané titullarét politiké té Ministrisé sé
Brendshme pér t’u ballafaquar me realitetin qé ndodh sot, té cilét sjellin titullaré tekniké pér
ta futur kété komision né ngércin e icklave teknike dhe burokratike. Por tentativa pér té

mbuluar bémat dhe gjémat e késaj geverie dhe té Ministrisé sé Brendshme, tentativa pér té

mbuluar katandisjen e Policisé sé Shtetit duke sjellé kétu artifica pér makijazh fals, duke
sajuar dhe improvizuar skena té tilla, né fakt, mé shumé se gjithcka tjetér tregon léngimin dhe
gjendjen e rénd€ né t€ cilén €shté katandisur n€ kéto vite t€ “Rilindjes”, institucioni i Policisé
sé Shtetit.

Sot né stemén e Policisé sé Shtetit nuk éshté mé simboli g€ ka pasur, sot “Rilindja”
kété stemé e ka zE&vendésuar me stemén e lules sé hashashit; sot flamuri i Policisé sé Shtetit
éshté i njollosur dhe i zhubravitur me fijet e krimit té organizuar shqiptar; sot pér fat té keq,
Policia e Shtetit ka fytyrén e Sajmir Tahirit; sot pér fat té keq, Policia e Shtetit nén geverisjen
e Edi Ramés, ka fytyrén e Geron Xhafajt; sot pér fat té keq, Policia e Shtetit ka fytyrén e
Habilajve, ka fytyrén e Balilit; sot pér fat t€ keq, Policia e Shtetit ka si simbolin e saj Jael
Celén, Gjergj Koilén dhe disa trafikanté té tjeré qé ka pasur né drejtimin e Policisé sé Shtetit.

Nuk éshté asgjé rastésore, droga né kété vend erdhi si pasojé e njé vullneti politik,
sepse Kryeministri ishte adhurues e pérdorues i saj, ndaj Shqgipéria u zhyt né drogé; ndaj
Shqipéria u kthye né Kolumbiné e Europés; ndaj Shqipéria po kthehet né Meksiké pér sa u
pérket pérplasjeve té hesapeve té drogés, sot e késaj dite.

Nuk éshté rastésor as inkriminimi i Policisé sé Shtetit, sot ajo Iéngon tmerrésisht nga
inkriminimi masiv gé i éshté béré. Edhe futja e elementéve té inkriminuar, té larguar, edhe
nga ju qé keni gené né geverisjen e kaluar té socialistéve, edhe sipas rekomandimit té
Ambasadés sé SHBA-s&, nuk éshté rastési, por éshté vullnet politik, sepse Kryeministri
adhuron krimin e organizuar dhe kriminelét. Ata, ai nuk i quan kriminelé, por i quan
biznesmené té médhenj, ndaj edhe sot, ata realisht jané biznesmenét mé t€ médhenj né kété
vend.

Pra, e gjithé c¢éshtja e inkriminimit té policisé éshté pasojé e mendésisé dhe
filozofisé geverisése dhe nuk éshté rastési.

Edhe ngjarja e Malésisé sé Madhe nuk éshté rastési, sepse sot shqiptarét né imazhin
e atij oficeri bandit, shohin fytyrén e Lleshajt dhe t& Kryeministrit Edi Rama. Ata jané
shémbélltyra. Ajo ngjarje dhe dhjetéra té tjera si ajo, qé pér fat té keq fshihen dhe mbulojné
me urdhra politiké edhe perversitete té tilla, jané produkt i njé teorie induksioni té
perversitetit gé qarkullon né geveriné shqiptare. Perversiteti ka mbuluar Kryeministrin,
ministrat, sigurisht induktohet poshté dhe perversét, kudo gé jané, ngrené krye.

Nuk éshté rastésore, ndaj ka vetém njé zgjidhje, dhe zgjidhja éshté vullneti politik
tashmé jo thjesht i forcave politike. Ky vullnet tashmé ka kaluar dhe do té kalojé edhe né

duart e qytetaréve né datén 16, sepse shqiptarét kané nevojé gé né kété vend té keté shtet dhe

té béhet shtet dhe jo té geverisin bandat; shqiptarét kané nevojé gé ky vend té keté Polici té
Shtetit dhe té ligjit dhe jo polici té bandave dhe té drogés; shqiptarét kané nevojé gé ky vend
té mos jeté i mbushur me hashash, kokainé dhe heroiné, por té jeté i mbushur me zhvillim; ky
vend t€ prosperojé dhe evoluojé drejt Europés; shqiptarét kané nevojé€ t’u kthehet shpresa dhe
e ardhmja.

Ky mesazh do té jepet vetém né njé dité dhe kété s’do ta béjé asnjé forcé politike,
por veté qytetarét dhe ne si opozit€ do t€ jemi té detyruar t’i mbéshtesim ata pér ta fshiré e
pastruar kété ngrehiné kriminale qé, pér fat té keq, etiketohet shtet dhe pushtet né Shqipéri.
16 shkurti do t€ jeté dita kur do t’i pastrojé té gjitha kéto mbetje.

Faleminderit!

Ermonela Felaj — Megenése njé pjesé e kolegéve, i ezauruan diskutimet bashké me
pyetjet, mé lejoni té kem edhe uné té drejtén time pér té béré diskutimin e fundit né kété
komision.

Faleminderit zoti Mema dhe zoti Rica, qé ishit t& pranishém né komision! Ju na
dhaté rastin t€ kuptojmé diferencén e arsimit t€ miré dhe vérteté€sin€ e shprehjes “Arsimi i
keq, €shté rrénja e t& gjitha té kéqijave”. 10 vjet Akademi ¢ mbyllur, ku 3 vjet shkollé u
zévendésuan me kurse, natyrisht qé e kané dhéné pasojén e tyre. Mé vjen miré gé ngeleni
besimploté se do té arrini té rikuperoni né kohé té gjitha humbjet qé na ka krijuar vendimi i
pamend i asaj kohe, qé coi drejt mbylljes sé Akademisé sé Sigurisé.

Nga ana tjetér, e gjej me vend g€ kjo seancé t’1 keté shérbyer publikut dhe t€ gjithé
atyre qé€ aspirojné pér t’u béré pjesé e Policis€ sé Shtetit. Policia e Shtetit &shté njé organizaté
e madhe, jané 13 mijé veté, qé kurrsesi nuk mund té identifikohen me njeréz qé devijojné nga
rruga e ligjit dhe e moralit.

Mé vjen keq, zoti Noka, por ju sapo keni humbur 13 mijé votues potencialé, sepse,
natyrisht, jané té depolitizuar, por kané té drejté zgjedhjeje; sapo keni humbur 704 studenté;
sapo keni humbur edhe 400 aplikues, sepse, fatkegésisht, ju ata i barazuat me perversét. Ne
perverésve u tregojmé vendin, i arrestojmé. Ju nuk e keni béré kété gjé.

Flamur Noka — Ju i béni kryeministra perversét, ministra, drejtoré, titullaré!

Ermonela Felaj — Kryetari juaj i Bashkisé sé Kamzés vazhdon té jeté atje, ish-
ministri juaj i njohur pér mbértheckat nuk u arrestua kurré dhe arriti té shpétojé pa lagur. Kjo
éshté diferenca mes jush e nesh...

Flamur Noka — Ju béni filma me pérdhunime...

Ermonela Felaj — Nuk ia mbushni dot mendjen publikut pér kéto, sepse ai na ka
para syve ¢do dité dhe e bén shumé qarté diferencén, si¢ e ka béré né ¢cdo zgjedhje.

Uné nuk ju ndérhyra, fakti gé ju po ndérhyni dhe nervoziteti juaj tregojné se
sforcoheni pér ta béré gjithé kété diskutim.

Nuk dua ta zgjas kolegé, sepse dua té respektoj nivelin teknik gé kishim ftuar sot,
duke ju uruar puné dhe dité té mbaré!

Faleminderit!

MBYLLET MBLEDHJA

